
Editorial Note

permeates through the realms of higher education.

It aids in the advancement of knowledge, improved
pedagogy, the enhancement of institutional reputation,
and promotes funding which are crucial to the overall
growth of an institution. Within the experience of
empirical studies, the researcher, be it student or teacher,
finds better scope to hone a wide spectrum of skills. The
immense benefits of a consistent and vibrant research
environment are the impetus behind the publication of
the annual multidisciplinary Dimapur Government
College Journal.

Research is a crucial component in our lives that

Providing a wide platform for the avid scholar, this issue
contains twelve papers ranging from topics as diverse as
food crops, pre-colonial Naga society, issues of identity,
midwives, gender, role of media, different aspects of
literature, sexual health of students and the implementation
of the NEP 2020 and FYUGP. They have been written by
writers across academia. We are confident that readers
will find these papers relevant, thought-provoking and
practical.

The papers have been thoroughly assessed by qualified
reviewers for whose contributions the editorial board

remains grateful.

Editorial Board
2025

9. TENYIMIA KELHOUZHO KEVI (TENYIMIA
CULTURAL VALUES)

Dziesevituo Sachu*

*Dziesevituo Sachii, Asst. | Puomho (Abstract):
Professor, Kohima College

; Tenyimia liro Nagamia donu
Kohima Y 5

seyie kezhatho puo. Tenyiu
yiemiako  ise  Tenyimia
tiya. Puo kelhou mehoshii
liro kelhouzho keviko thuo
puo themiako kekhakere

tsiu riiguo se bayakezha seyie puo. Tenyimia kelhou
mehoshii liro themia pete shierei ketoukecii thau geinu
kepetshiikepekro vor zo. Ketoukecii kelhouzho hau
liro kezhakecii ji di lhou unei ketou kevor thau nunu
ngulie vi. Mhathu hau nu kelhouzho kemeyitho kro puo
pede chiese vatsha voshiiketuo huo liro: kriitamia tha
kemeyie, kepetshiikepekrokecti, kekhruohikevaphikecii,
kediethokemiatho, kemediekemerhie.

Thie teiu nu themia kekra u thuo u kelhouzhoko se
keriinuowa di kekreimia kelhouzhoko medzi mu doji
nytikecii tei puo nu bate derei u tsiepfumia kelhouzhokoe
vithor di ukoe lhou unei mu ketou di keze pheriina chii
vor zo. Mhathu hau thukecii kemerii kemeyietho-u
liro keriekimia kelhouzho kevi hako medzi mu pekru
la morosuokesuo kemengu geinu kecali se di chiepie
thushiizhie.

Cayie (Keywords): Nagamia, Tenyimia, kelhouzho,
naciinanyt, kriita

Sededie (Introduction)

Nagamia kelhou thau mehoshii liro Tenymia-e seyie
kezhatho puo nu ba. Tenyiu nuoyieko iise Tenyimia iiya.
Tenyimia yietse kerko: Angami, Chakhesang, Pochury,
Rengma, Zeliang, Mao, Memai, Poumai Thangal mu Inpui
(D.Kuolie, 2006). Tenyiu nuosenuoyieko ilise Tenyimia tidi
puya. Tenyimia die se di kepfhesilieyakezha dieu liro
Tenyidie.Teicie 2011 nuolhou thau nu Tenyimia nuolhou
pete kesakeshii mia 15,24,727 mese bacii ngulie (D.Kuolie,
2006).

Kiji nu seyie kehoupuo shierei puo thuo puo kelhouzho
nyinyi phre di kepekro unei di lhou tuoya. Seyie
kekreikreiciiko mehoshii liro kelhouzhoko hu ra kemhie
mu huo ra kekrei idi lhou ketuo si mu nguya. Seyie puoe
seyie kevi zhoriili se di lhou ketuo la mia puopuokecii
kelhou thau meyie se. Seyieu nu mia puopuo puothuo
puo kikru nunu kikru kelhouzho kevi mu riina kelhouzho
keviko se pevi mu diethomiatho dilhoushii morosuo kikru
nu kikru kekhrieu mu kikru kevizho-u se di puo riina khrie
mu khruohishii morosuoya.Seyie kehoupuorei vi iicii
zho-u uneiyakezha mhie di vi ticii zho se di lhouyakezha
seyie sliu-e puo riina nu vi kehielieya mu lhou ketheguo,
lhou u noumvdii phi volieya.

Mia puoe kelhouzho keviko medzi mu chiikeshii geinu
puo sie kelhoumiakoe kelhouzho kevi siiko kemeyie
si mu ngu di pekrupie siekelhoumia tsiilie kevi chadi
kemeyietho puo zokecii pele mu merii di mhathu hau nu
zhovi kemeyietho huo pede chiepie vatshashiizhie.

1. Mhathu kemerii (Objectives): Sie kelhoumia bu
kelhouzho keviko medzi mu se di lhoulieketuoe
puo mhodziitsatie lhou kevorko meyiethor zo
kekreilamonyii puoe kelhouzho siiko medzi mu meho
di lhou voyakezha la. Mhathu hau kemerti keyiethoko
liro:

- U tsiepfumia kelhouzho keviko pthii
pesouketuo.

- Keriekimia kelhouzho kevi pfhiikelieko chii
perhei mu chii kehieketuo.

- Zhortili keviko pekrupie siekelhoumia cha
tha la morokesuo.

Thie kelhoumiako mhathu hau pie siekelhoumiako
chadakeshii mhatho puo chiilie iiro siliue a mengu
kerietho-u mu kezhatho-u zo.

2. Mhathu Zhoko (Methodology)

Mhathu hau thu kevo kiphichiimia teicie 60 mu siimho
thedzekesimiako ketso tsiu phichiimiako riina kekreikecti
nunu uko ze kese di kelhouzho keviko chielie tsiu
kekhruohi leshii huo sa kemviipie mhathu hau thulie.

3. Mhathuu nu Pfhiikelieko Kepukeshii (Results &
Discussion)

Kijii zie gei seyie kekreicii kekra ba mu siiko pete u thuo u
kelhouzho nyinyi phre di kepekro u nei u noumvii tuoya.
Kelhouzhoe kedipuo ga? iliro mia puoe puo nhicumedzii
nunudojiimu sidimedzisiertayakezha zhoko zo. Hakoliro
puorhikekreikectinyi: thenou mhaleko, thezhothechieko,
keclikekrie, kepele, ngulie kevi nyaiirako tsiu ngu kemo

noudonoule pete sa bo kesapie kelhouzho tidi pulie vi.

Kijii nu seyie morei themia kehoupuorei u thuo u kelhouzho-u
tise u krutho mu u keneitho chii phreya (Thinuokhrieti, 1996,

p-1).

Thie kijiiu mehoshii liro mhasiu ta vi mu kepeyie secii
tei puo nu zhiite derei kekreitsatie puo meho lashii liro
u thuo u kelhouzhoko khawa di seyie kekreimia kelhou
dorielie di lhou nyiikecii tei puo nu tazhiicii ngu bate.
Kijtiu thuo riidiriili kehoupuo chiizhii shierei mia puoe
mhasi neii silie zo shierei puo thuo puo kelhouzho-u
pejiiwata liro puo kelhou nu mhasi kerietho-u mu puo
kelhoubo-u pejiiwata zo mu puo kelhou nu kelhou kinyi
kevitho-u pejtiwate.

Riina morei seyie kehoupuorei puo kelhou bode dze pejiiwata
liro puo puo kinyi kevitho puo pejiiwate (Shiirhozelie, U
Tsiepfumia Riive, 1982, p. i).

Tsie mhapfhiiu nu kelhouzho zhovi ngukelieko pede
chiepie kecapushiizhie:

3.1 Kriitapeyu

U tsiepfumia kelhou teiu nu riina pete puo thuo puo kedi
nyinyi phre di lhou kevor rhi puo silie. Pheriina kechii
thau mehoshii liro riina puopuokectie kezevi mu keze nou
puo chii phre vor siro themiako kedieze mu kerhu se vor
siila kriitamia bu u nei mu u rhie chii riinau chatha vor.

Riina kehoupuorei mia khriikhro lhou mo iiro puo thuo puo
kedi nyi zo, U Tenyimia riinako British Sorkari kevor mhodzii
u thuo u kedi nyi phre (Shiirhozelie, Phousanyi, 1981, pp.
24-25).

Riina nu kriita vi ba liro themiako u nei mu kenourhe di
mha peteko nu kezevi baya siro kezevi keba zhoviko le
pesoushii ro themiakoe u kelhouzhoko se kemetei mu se
pecti keba zasi kevitho-u zo kekreilamonyti kelhouzhokoe
riinamia teshiipie kezevi mu keze puo chii balieketuo
chadiu zoctii la.

Thiedzii nu nkoe Kedi morei Seyie puo bu rei u kekha vor mo,
u thuo u kelhouzho nunu u kekha di lhou vor (Sorhie V. ,
1993, p. 10).

Nnhiennhienu pheriina kechii zhoko leshii liro miakrau
medo se di lhou vor siro riina nu puo kriitamia rhu mu
dieze vor. Pheriina nu kriitamia mhathoko liro meyiethor
kekreilamonyii riinamiako pete stimia chatha meri
di Thou bayakezha la. Pheriina kechii nu zhovi puo liro
riinamiae u kevitho-u pie kriitamia rhu mu dieze vor
simhie di kriitamia shierei u thuo u zhazhii keleu monyii
kelhouzhoko medzi di u kevitho-u pie puo themiako
chatha mu khruohi vor sidi puo themiako bu kezevi mu
nou puo, die puo chii vor phre hu zo. Pheriina kechii nu
suomia iise kriitamia tiya shi iro mia puoe mha pete nu vi
pephu di mia cha thayakezhamia pulie vi.

“Kriitamia si mia puoe mechii krotho nu thekrii chi di
mechii kekhakere mu chatha ze mha kevi chiiyakezhamia” idi
pu (Kuolie, 2011, p. 108).

Riina nu kriitamia peyu geinu riina nu themiako ta ze di
lhou zhiiya. Riina nu kriitamia puo chiiketuo sl puo la
thepie kemeyie se puote. Kriitamia chiiketuo la mia puoe
puo thuo puo kedaya mo derei kriita chii morokesuo-u puo
kevi mu chii kezhii/ kesti liciiu si di kedatuo,mu mia puoe
puo kriita chiiliekesii si mu le di puo kedashiituo derei

puoe puothuo puo chii keriinuokectii rhi nunu stiu pfiilie
sii kemo puya iisi. Derei mia puo kevi si di puo kedapie
puo bu kriita chiilietaya mu puo kedakeshii kemhie di
puoe puo kevi pete se mechiiu tsii di mhachii voshiiketuo
kele se di kriita tho-u chii voshiiya.

Riina puo nu kriita pebaketuo la kriita kesu di chiiya mo
derei puo themia se ketoukecti geinu themiako thuo u nou nu
puo i kriita iidi le sede parta ro kriita siiu mha puo pushii zo
rei ukoe puo pfhe riinyiitatuo (Shiirhozelie, U Tsiepfumia
Riive, 1982, p. 36).

Kriitamia puoe puo rhie puo hie chii mu mechii dzevi
kele se di puo rhie puo hie chii di mhachiishiiyakezha
la miapuorei puo tha puo melekecii chiitaya mo
kekreilamonyii puoe miatho dietho di puo puo kevi pete
se di mechiiu la mhachiishiiyakezha la mia pete puo ngu
pie mia neiya. Keriekimia teiki kriita thau sikeshii ki,
kriita puo kechii puo kekuo, puo therhu mu puo kemesii
mu riina krii ketho kevi puo chii di lhou vorkecii ngulie.
Kriita puo chiikecii puo thuo puo zhazhii leta mo di
mechii zhazhii le di mha kehoupuorei chiishiiyakezha la
mia puo tha puo melekecti tha baya mo. Nounytii pete se
di mechii dzevi-u la mhachiishiiya . Kriitamia puo mha
pecapepikecii nu ketho zho-u se di mhachiiya, mechii
zho puo bakecii zho siiu miapuorei se kekriiwaya mo.
Mhakehoupuo kechii nu rei riina zho puo ba mu siiu zho
se kemeteikecii la miapuorei rei thezho siiko se kekriiketa
chiiya mo stila mechii nu mhakehoupuorei pecapepilie
reketa baya mo. Kriitamia mha hako pete le kekrei di
mechiiu la puotou di mhachii zhiiyakezha la miapuorei
panyaparakecti ju.

4.2 Mechii Zhazhii mu Krotho Kele

U tsiepfumiakoemhakehoupuonu shiereimechii zhazhii
kele se di lhou vorkecii ngulieya. Mechii mhathomhachii
morei mechii riisie hakemhieko chii morosuoketa teiko
nu riina nu themia pete rei u nou kenyi chii di mechiiu
ze kepekro di mechii thoko mu mechii riisieko chii zhiiya.
Mhatho chiiketuo la puotei puotei nu mechii keze mhatho
kro puo chiikecii chiiya mu themia pete rei kepekrokecti
mhatho siiko nu u teitso chii phreya. Mechii zhazhii
keleu se di mechii la kepekro mu mhachiikecii chiiya.
Mechiiu ze kepekro di mha kehoupuorei chii zhiiyakezha
peteko mechii zhazhii kele se mhachii zhiiyakezha zasi
thashiikecii ngulie. Tenyimia kelhou nu kepetshiikepekro
di mha kehoupuo nu rei kepekro di mhachiizhiiyakezha
hau meyie mu u nei seya. Mechii zhazhii zho medzi di
lhoukectii thakie liro mechiiu keze kepekro di mhatho
puo chiituo ita ro siinu pete kemetha phre morosuo icti
noule-u se di kepekroya tsana nu lhoukecii ki mechii
thie penyie di miapuorei kilie tho chii mo di ba rili
phretatuo. Mechii-e keze kepekro di thekhruothenyi
tei peba di thenyi nyi votuo iciiko nu miapuorei u kele
kreikecli ba mo di keze mechii zho-u medzi mu rhu di
mechii zhoko ze pecilikeshii hau mechii thau rhu mu le
keriikrieshiiyakezha mhatho phrekecii ngulie.

U Tenyimia mechii zho kro puo medzi di lhouyakezha
zho hako medzikeshii mechii zhazhii kele phre {icii
pulie vi. Tenyimia kepetshiikepekro di lhoukectii zho hau
pie lhenu kelhou zho puo tuoi di lhou zhiiya. Tenyimia
kepetshiikepekro di mhakehoupuo kechiinu shierei
unei seya: kichiipeli, mhathomhachi, thekhruothenyi,
chiiwhuorawhuo, keyukenyii kechii, kehoukengukecii,

mhakevi kechii. Kepetshiikepekro di hakemhieko
chiikecii nunu kedzesi pevilie di miapuo puo kecii u
mhaleko pfhii se par mechii kele chatha kevi chiilie di
lhou menuo kuo tuolieya.

1.3 Tenyimia Kekhruohikecii

Themia ha kepekro di lhou tuoyakezha khunuo kro
puo zo tsiu lhenu kinyiko se di u nei tuoya siimhie di u
tsiepfumiako shierei kepekro di lhou u nei vor. Tenyimia
kepekro di lhoukecii zhortliko leshii liro kichiipeli tei
haue mia puo chathapie puotoukecii kelhou thau nu
siershiiyakezha krotho kemeyietho puo zo. Kichtipeli tei
hau nu mhatho kerekeriiii pete nu shierei u kelhokemezie
tei si mo di kepekro u nei se vor siro pelimia pete u
kevitho-u se mia ze kepekro tuoya.

Peli di huohuo mhatho keriiii kere pete chiipie ketsiiya. Hanu
kevikesuo, kenyikejii, kekuokemezie puorei le mo kemhietou
di peliya sidi kejiiu morei kethachiiu mhatho rei chiipie tsiiya
(Zhale, 1995, p. 64).

Tenyimia thezho keviko se di lhoukecii la mhathomhachii
kekra nu kekhruohi di lhou unei vor. Mhathomhachiiko
nu huoniehuo khruohiyakezha hako thezho kevi mhatho
kro puo tci leshii morosuo. Mechii vierhe tho morei
mechii lie chiiketuo tei huo vor ro slinu kenourhe phre
di kepekroya. Miali morei kikru puo la mhachiishii
morosuota ro siiu rei u teitso chii mia khruohiketuo leya.

Tenyimia mhathomhachii nu kekhruohilieyakezha thakie
kevitho kenie: 1.Mhakinu miapuoe puo ki chii morosuota
ro kekhruo di puo khruohishii morosuo icli nounyi se
di mhachii kekhruohishiiyakecii nounyii se di kinyie

pfhiikecii nu rei pfii mu piekecii mu zoga pfiikecti, tsiu ki
chiikecii nu rei u rhe u hie chii di kere puo kiu chii mhapie
puo tsiiwaya. 2. Mhakinu miapuoe kechiikenyii puo chiita
di puo kiliethoko chiilie re bata ro mia puo vaphi mu puo
mehokeshii chiiya mu kere di puo kiliethoko chii puo
khruohishiiya.

Tenyimia kekhruohi kekhoyakecii zho hako geinu
huoniehuo vaphi mu ketsosanyiikecii zho hako geinu
themia bu unei mu unou riii tsiu kekhruohikeciiko nunu
u themia ngukemezhie mu kekhriekecti thashiiya.

4.4 Ketsakechiemia Vaphi mu Khriekecii

U Tenyimia ha kekhrie se di lhoukecii ki ze di
ketsakechiemia Kkhrielithu mu riiguo menuo di
lhoutuoyakezha seyie puo. Miapuo morei miapfii puoe
lhou tha di ketsakechie thau nu khorta ro puo nuonuokoe
u meho riiguo menuo se di kiu chii puo bu rhei chalietie
shi icti kele se di ketsa kechiemiako riiguokecii chiitaya.
U Tenyimia ha ketsakechiemia ketso sanyti mu vaphikecti
chii motaya mo. Puotei puotei nu mha pie u tsii u za mu u
bu shiirho di rhei cha balie morokesuo nounyti siiko se u
chii kethepfu mu u vasei tha tsoyakezha zho hako geinu
Tenyimia phichii ketsakechiemia khrie keba thapie
pekiekeshii ngulieya. Tenyimia ketsakechiemia khrie mu
ngumezhiekeshii geinu theja kikru nu vorya mu u bu rei
kijii nu rhei bakelie chiiya iicii pulie vi.

Phichii ketsakechiemia bu rhei cha bakecti hau kikru nu
morei riina nu theja puo ticii leya. Phichii ketsakechiemia
bu kiji nu rhei cha di kikru krii chii mu riina krii chii
di japie puo themiako tsii ba nylikecii mengu hau mha

kezhatho puo iicii ritkkra morosuo. Siila Tenyimia pete rei
phichii ketsakechiemia khrie mu rhu phiya. Mu uko bu
kevi keshiirho chii di rhei cha balietuo shi ictiko le di uko
theke menuo se di lhou baya. Tenyimia phichiimia khrie
di u theke meho menuo di lhou bayakezha hau Jihova
mhodzii rei theja kezhatho puowe.

4.5 Kejii Ketsopfhiimia Khruohikecii

Tenyimia pete rei shiirhoshiirhei se di u va kracti di lhou
vor, miapuorei u thuo u va kracii mo di mia bu u va kracii
ketuo kele se di lhouya mo. Themia kelhou mu u kevi rei
mu u thachi rei kekrei phre di lhouzhiiya. Kekuo-u rei
mu kethachiiu rei u rhie u hie chii di lhouzhiiya. Themia
puo shiirhoshiirhei di lhou zhiiyakezha hau themia puo
keshiirho thau puo la meyie se. U shiirhoshiirhei se di
mhachii nyii rei u keshiirho thau chii se chii di ba mo
liro u mo-u u khruohipie mhachiilie retaya. Siila mha
puo chii di u va kraciiketuo hau u mo keshiirho thau gei
ba se. Themia kelhou nu kenyikejii, kevikethachii kekrei
phre di lhou tuoya. Themia huo shiirho di lhouketuo
nyi mu huomia kechiikenytii ze kese di u kelhou shiirho
thau thachii di lhouketuo rei nyi themia huo mhanyi
phi di lhouya mu huomia mhajii di lhouya, hamhie di
themia kelhou thau cie vorkecii ki kelhou tha kekreicii
ze kese di lhou phrezhiiya. Hamhie themia kelhou
thau kepakele chii di lhoukezhii tei hau nu huomia
kejiiketsopthii tei rei ze kese di Ihoukecii hako kenyimia
morei chiilie kevimia kejliketsopfhiimia ngumezhie di u
khruohikectii chiiya. Mha khapie u tsii u za tsiu kiliethoko
nu u khruohikhoyakecii mhatho hako nu kekhruohi mu
mehoshii nylikecii menguu se di huoniehuo khruohi

zhiiyakezha hako Niepuu mhodzii nu theja kezha puo
we. Kejiiketsopthiimia khruohishiiyakezhamiako liro
u riinamia, u siezedzilirieko mu u siezanuomia mu u
kekhriemia kehoupuorei u Tenyimia kelhou nu theruo
suo di kejiiketsopthii ze kesetayakezha riiliko leshii ro
themiau mhachii kemecii geinu mo derei kechiikenyti
kro puo la rei lie vi morei u phoukuo thako nu mia mhie
di IThoutuo moketa la rei, tsiu uphi udzie thachii kere kro
puo nyiketa la idi pulie vi.

4.6 Kediethokemiatho

U tsiepfumiakoe mha pete nu dietho morokesuo pie
ketarho mu kepetha vor siimhie di diethokecii si u
mhatho mu u diepuko kemhie di pu mu chiiyakezha puya.
Siila u diepuko nu ‘u ro u ii mu mo ro mo iikecii’ dieca hako
keriekimiakoe se kepetha mu medzi di diethomiatho di
kepekro vor. Cali kemeyie puo nunu putuotii liro ‘kedietho
sii thenou kemesa zasiu zo’.

U tsiepfumia kepethakecti, ‘u kedietho sii u kinyi zo ho’ iya;
mu siila ‘u ro u iiya mu mo ro mo iiya’. Puo diepu puo mhatho
medzi di pu mu chiiya ro siimia iise dietho tiya (Shiirhozelie,
Tenyidie Dze , 1992 , p. 42).

U tsiepfumia kelhou thete chiishii liro ukoe mha pete
nu kelhou nu diethomiathokecii zho-u se peci se di
lhou kevor uko mhathoko geinu silie vi. Diethokecti zho
hau se mechii kelhouzho puo mhie di lhoukecti la pete
rei thezho ha-u ze thehie chii di lhou vorkecili ngulie.
Seyie kehoupuorei diethomiatho di lhouyakezhaumia
mia u tshe mu u peleyakezha hau kemiatho zho kevi ze
tuoyakecii hako ki kezha ba sa mo zo. Diethomiatho di

lhoukecii zho hau themia kelhou zho thau chii kemetei
mu kepele tou di lhou balieyakezha bode kevitho-u zo
icti pulie vi. Mia krau diethomiathokectii zho-u se pecii
di lhoucti la kethachii lau rei hiipie u bu mia mhie di
diethomiathokectii thau vacie rekecii chii di lhou miatho
tuolieya licii we pevielie vi. Kediethokemiatho zhovi hau
medzi di lhou vorkecti la u thuo u donu kepelelie kere puo
rei jui di lhou unei mu u noumvii tsiu ketheguo shi.

4.7 Mediemerhiekeciu

Themia kelhou nu mediemerhiekecii zho hau meyie se
mu mediemerhiekecii zho hau se u zho ki chii di lhou vor.
U Tenyimia kese kengukelie ki keriichli di mediemerhie
pie huoniehuo riichiikecii mia puoe kerie chii di mia
puo riichiishii ro kekreiu-e stiu die kelashii di puo
ricchii lakeshii chiiya,hamhie di lutsahatsa kepfhekho di
keriichii di mediemerhiepie huonhiehuo sekecii hako ki
kevi ba mo. U Tenyimia mediemerhie pie huonhiehuo se
di Ihou vorkectii zho hako se pecii mu se kemeyie phi di
lhou vorcii ngulie.

Tenyimia mia kenie lutahatsa nu vor keselie liro mia puoe
kekreiu riichii rie nyii kekieya zo (Chucha, 2003, p. 62)

U Tenyimia chatiechalanu re tuo di keselie ro huoniehuo
riichii rie nyii kekie di keriichiinytiikecii chii vor. Nhicumia
phichiimia ze kese ro u thuo kerie chii di phichiimia
riichi rieshii morosuoya. Nhicumia phichiimia riichtishii
ro phichiimia rei nhicumia pfhekho morei die kelashii di
puo nei siei di nhicumia riichii lashiiyakecii zho kevi hako
se u zho ki chii mu kethezie phi tsiu mediemerhie phi di
riina nu kelhouzho thako ya kezivi di lhou vorkecti ngulie.

U Tenyimia donunu mediemerhiekecti zho hako se di lhou
tuokecti la chatiechala nu keselie rei mediemerhiekecti
zho siiu se mia si kemomia rei riichiikecii rei chiiya.
Mediemerhiekecii zho kevi tha hau lekeshii ki, mia
puo keshiirhokeshiirhei, mecietseiphrei mu unei u
dziizieketuo mu huoniehuo rhukecii thakeshii puo iicii
pulie vi.

4. Zhapuchiikeshii (recommendation)

Mhathu hau pfhii pesou kevo teiki u tsiepfumia

kelhouzhokoe sou se keba ngulie. Kecapukeshii zhovi
hako geinu ngukelie lhou keriemiakoe mha pete nu

kethezie, kedziinga tsiu menuo mu pecii se di lhou kevor
uko kelhouzhoko geinu ngulie. U tsiepfumiakoe kipu
rhuo puo pele vor zo derei Khrista kepele mu kechachie
kerhei bakecii hau si chie mo. Dieliekevi ura vorkelie sie
nunu kechachie kerhei dzeu silie di tsiewe mia pete kre
rei kehoumia chiiliete. Thie mhale pesoushii morosuo
beikeciiu liro u tsiepfumia kelhouzho keviko pie Khrista
kepeleu nu kemviilie di lhoushii morosuokecii zhapu
chiishiizhie. Zhovi kelhou geinu miali mu mechiiu lhou
pevilie vi mu siiu geinu seyie kevi pelhoulie kevi kemerti
bawe.

5. Thekhadie

Pesotsatie kecapukeshii zhovi hako geinu ngukelie lhou
keriemiakoe mha pete nu kethezie mu kedziinga di lhou
unei, menuo mu pecii kevor uko kelhouzhoko geinu si pevi
selie vi. Lhou keriemiakoe kelhouzho zhovi hako medzi
mu ze thehie chii di lhou kevor mhie di thie kelhoumako
shierei zhovi siiko se u chatha chii di Ihoushii morosuo

beikecii tei puo nu lhouzhie. We kehoupuo shierei thie
zhoviko se lhoukeshii geinu siekelhoumiako cha thapie
kelhou kevi nu shiilie kevi zowe. Siila thiekelhoumiako
bu u tsiepfumia kelhou zhoviko pekrupie siekelhoumiako
shiephruo lashii phre hu khe.

